
2025, irailak 18. Osteguna178. zk. 1. orr.

II. ATALA
BIZKAIKO LURRALDE HISTORIKOKO TOKI ADMINISTRAZIOA

Derioko Udala

Derioko udalerrian publizitate- elementuak jartzea arautzen duen Ordenan-
tzaren behin betiko onespena.

Derioko Udalbatzak, 2025eko ekainaren 26an egindako ohiko bilkuran behin-behin-
goz onartu zuen Derioko udalerrian publizitate- elementuak jartzea arautzen duen or-
denantza, erabakia 2025eko uztailaren 7ko 128. Bizkaiko Aldizkari Ofizialean argitaratu 
zen.

Jendaurrean jartzeko emandako epea igaro ondoren alegaziorik edo erreklamaziorik 
ez izanik, behin-behineko erabakia behin betikotzat jotzen da automatikoki. Horrenbes-
tez, ordenantzaren testu osoa argitaratzen da Toki Araubidearen Oinarriak arautzen di-
tuen Apirilaren 2ko 7/1985 Legearen 70. artikuluan xedatutakoa betetzeko.

Derion, 2025eko irailaren 3an—Behin behineko Idazkaria, Rosa Santos Montes

2025, irailak 18. Osteguna178. zk. 2. orr.

DERIOKO UDALERRIAN PUBLIZITATE-ELEMENTUAK 
JARTZEA ARAUTZEN DUEN ORDENANTZA

Sarrera.
I. kapitulua.—�Orokorra.
1. artikulua.—�Xedea.
2. artikulua.—�Aplikazio-eremu subjetiboa.
3. artikulua.—�Aplikatu beharreko araubidea.
4. artikulua.—�Baldintza orokorrak.
5. artikulua.—�Publizitatea diren edukiak eta mezuak.

II. kapitulua.—�Publizitate-kartelak, -euskarriak edo -hesiak.
1. atala.—�Orokorra.
6. artikulua.—�Aplikazio-eremua.
7. artikulua.—�Baimendu daitezkeen kokalekuak.
8. artikulua.—�Baimendu ezin diren kokalekuak.
9. artikulua.—�Baldintzak.
10. artikulua.—�Okupazioa.
11. artikulua.—�Fidantza.
12. artikulua.—�Argiak eta mugimendua.

2. atala.—�Publizitate-baimenen araubide juridikoa.
1. artikulua.—�Lizentzia.
1. artikulua.—�Urteko berritzea.
1. artikulua.—�Lizentziarik ez duten karteldegiak.
1. artikulua.—�Bide publikoa leheneratzea.

III. kapitulua.—�Publizitatea aldamioetan, obrak egiten diren bitartean.
1. artikulua.—�Baldintza orokorrak.
1. artikulua.—�Kultura-intereseko eraikinak.

IV. kapitulua.—�Eraikin gaineko iragarkiak edo errotuluak.
3. atala.—�Araubide erkidea.
19. artikulua.—�Baldintza orokorrak.
20. artikulua.—�Proiektuak eraikin apartekoetan.

4. atala.—�Iragarkiak beheko solairuan.
21. artikulua.—�Fatxadarekiko paraleloak diren iragarkiak.
22. artikulua.—�Fatxadarekiko perpendikularrak diren iragarkiak.

5. atala.—�Iragarkiak goiko solairuetan, estalkian eta mehelinean.
23. artikulua.—�Iragarkiak goiko solairuetan.
24. artikulua.—�Iragarkiak estalkietan.
25. artikulua.—�Publizitatea mehelinetan.
26. artikulua.—�Definizioak.
27. artikulua.—�Sektoreko araudia betetzea.
28. artikulua.—�Kokalekua higiezinean.
29. artikulua.—�Funtzionamendu-arauak: ordutegia eta argi-intentsitatea.
30. artikulua.—�Bizitegi-eraikinetarako distantzia.
31. artikulua.—�Eremu bereziak.

V. kapitulua.—�Zehapen-erregimena.
32. artikulua.—�Arau-haustea eta hirigintza-zehapenak.
33. artikulua.—�Zehapen-prozedura.

Xedapen Gehigarria.—Iragarkiak industria-eraikinetan.
Xedapen Iragankorra.—Antolaketatik kanpo.
Azken Xedapena.

l. eranskina.—�Fatxadarekiko paraleloak diren iragarkiak; eguzki-oihalak eta mar-
kesinak.

II. eranskina.—�Adierazpen-kartelen neurriak.
III. eranskina.—�Dokumentazio osagarria.

SARRERA

Ordenantza honen bidez arautzen dira Derioko udalerriko lurzoru eta/edo eraikin pri-
batu nahiz publikoetan publizitate izaera duten euskarriak edo instalazioak jartzeko bal-
dintzak, Toki Araubidearen Oinarriak arautzen dituen apirilaren 2ko 7/1985 Legean eta 
Herri Administrazioen Ondareari buruzko azaroaren 3ko 33/2003 Legean ezarritakoaren 
babesean.

Era berean, ordenantza honen bidez konponbidea eman nahi zaie argiak eta mu-
gimendua dituen publizitatea gero eta gehiago jartzen delako hirigintza eta ingurumen 
arloetan sortzen ari diren arazoei.

Ondorioz, Derioko Udalak ordenantza hau onesten du, Toki Araubidearen Oinarriak 
arautzen dituen apirilaren 2ko 7/1985 Legeak 4 . artikuluan ematen dion erregelamen-
duak egiteko eta bere kabuz antolatzeko ahalaz baliatuz.

I. KAPITULUA
OROKORRA

1. artikulua.—�Xedea
1.	 Ordenantza honen xedea da lurzoru eta eraikin pribatu edo publikoetan jartzen 

diren, eta bide publikotik ikusten diren, publizitate-euskarriek edo -instalazioek bete 
beharreko baldintzak arautzea, jarduera hori bateragarria izan dadin, oro har, hiri-ingu-
runearen eta ingurumenaren babesarekin eta, bereziki, babes-araubideren bati lotuta 
dauden eremu eta ondasunen babesarekin.

2.	 Adierazpen moduan, publizitate-instalazio eta -euskarri mota hauek jasotzen 
dira:

— �Publizitate-hesiak eta -kartelak.
— �Errotuluak eta iragarkiak fatxadetan, mehelinetan eta eraikinen estalkietan.
— �Argidun publizitatea.
— �Jardueren gaineko seinaleak.

2. artikulua.—Aplikazio-eremu subjetiboa
1.	 Ordenantza hau aplikatuko zaie Derioko udalerrian interes orokorreko jarduerak, 

ikuskizunak eta aisialdiko jarduerak garatzen dituzten pertsona fisikoei edo juridikoei 
(publiko edo pribatuei).

2.	 Salbuespen gisa, udaleko zerbitzu teknikoek hala erabakitzen badute, beste 
udalerri batzuetako pertsona fisikoei edo juridikoei (publiko edo pribatuei) aplikatu ahal 
izango zaie, baldin eta horien jarduera interes orokorrekoa bada.

3. artikulua.—Aplikatu beharreko araubidea
1.	 Jabetza pribatuan publizitate-kartelak jartzeko eta aldatzeko lanak egin ahal iza-

teko, obra- jakinarazpena aurkeztu beharko da, baldin eta erabilera pribatukoa izan-
go bada. III. eranskinean zehazten den dokumentazio osagarriarekin batera aurkeztu 
beharko da.

2.	 Gainerako instalazioek obra-lizentzia beharko dute, hala nola:
— �Erabilera publikoa duten espazioak, titulartasuna edozein dela.
— �Higiezinetako publizitate-euskarriak.
— �Proiektu teknikoa behar duten instalazio guztiak.
— �Argidun publizitatea (LED, etab.) goiko solairuetan eta alakatuetan, bidegurutzeen 

edo biribilguneen ondoan, eta 1. artikuluan azaltzen den kasuan.
3.	 Instalazioek ezinbestean bete behar dituzte sektoreko araudian ezartzen diren 

mugak eta baldintzak, bide-segurtasunari eta ingurumenari dagokienez. Horretarako, 
kasuaren inguruabarrek hala eskatzen dutenean, zirkulazioa antolatzeko eta ingurume-
neko eskumenak dituzten arloei txostena eskatu ahal izango zaie.

5.	 Ordenantza honetan agindutakoa betetzen ez bada, hirigintzako arau-haustea 
egingo da.

4. artikulua.—�Baldintza orokorrak
1.	 Udalaren erabilera edo jabari publikoko espazioetan, higiezin pribatuetan jarrita-

ko euskarriek hegalkin-okupazioari kalterik egin gabe, eta hiri-altzarietan publizitate-ins-
talazioak bakarrik baimenduko dira.

2.	 Debekatuta dago edozein motatako ideia, lelo, kontsigna, deialdi eta bestela-
koen publizitatea egiteko eta, oro har, horien berri emateko kartelak jartzea eta pintake-
tak egitea hormetan, kristaletan edo bide publikotik ikus daitezkeen fatxadetako elemen-
tuetan, salbu eta merkataritza-establezimendu baten titularrak haren beiratean jartzen 
badu bere jarduerarekin zerikusia duten gaien berri emateko asmoz.

3.	 Jabari publikoko eta pribatuko erabilera publikoko kasuetan ostalaritzarako eta 
merkataritzarako lurzoruaren okupazioa arautzen duen ordenantzarekin bat etorriz, de-
bekatuta dago erabilera publikoko espazioetan jartzen diren terrazako elementuetan pu-
blizitatea jartzea; establezimenduaren izen komertziala bakarrik jarri daiteke.

4.	 Alboko bide eta eremuetan, gutxi gorabehera 10 metroraino, ezin dira islatzai-
leak edo koloreetakoak izan, ezin dute eduki zirkulazio-seinaleekin nahasteko moduko 
osaera eta ezin dute errepideko zirkulazioa oztopatu.

5.	 Publizitate moduan sartu nahi diren jarduerek Derioko udalerrian jarduera gauza-
tzeko baimena izan behar dute.

5. artikulua.—�Publizitatea diren edukiak eta mezuak
Publizitatea diren edukiak eta mezuak ordenantza honetatik kanpo geratzen dira; 

egoki diren araudi berezien bidez arautuko dira eta dagokion administrazioak izango du 
horien diziplina-araubidea.

II. KAPITULUA
PUBLIZITATE-KARTELAK, -EUSKARRIAK EDO -HESIAK

1. atala

Orokorra

6. artikulua.—�Aplikazio-eremua
1.	 Kanpoko publizitate-kartel, -euskarri edo -hesi moduan hartuko dira itxitura batez 

osatutako instalazio finkoak, batez ere laukizuzenak, barruan elementu lauak izan ditza-
ketenak (artikulatuak izan zein ez) publizitate-kartelak instalatzeko.

2.	 Kanpoan geratzen dira egiten ari diren obrei buruzko informazio-hesiak, baldin 
eta obrei buruzko informazioa bakarrik ematen badute.

7. artikulua.—�Baimendu daitezkeen kokalekuak
1.	 Oro har, hauetan jarri ahal izango dira:
a)	� Orubeetan.
b)	� Hiri-lur moduan sailkatuta dagoen lurzoruko lurretan, baldin eta lurzoru hori berri-

tzeko prozesu planifikatuan sartuta badago; ekitatez banatzeko proiektuak ezar-
tzen dituen denbora-mugak edo bestelakoak kontuan hartuta.

c)	� Lurzoru urbanizagarri moduan sailkatuta dagoen lurzoruko lurretan, baldin eta 
Plan Partzialean jasotako urbanizazio edo eraikuntza lanak egiten ari badira ber-
tan.

d)	� Udalaren monolito normalizatuetan, industrialdeetan daudenak.
e)	� Jabetza pribatuko monolito normalizatuetan, industrialdeetan daudenak.
f)	� Parterreetan edo antzekoetan, erabilera publikoko bideen alboan daudenak.
2.	 Aipatutakoak ez diren kokalekuetan ere baimendu daiteke horiek jartzea, baina 

horretarako udaleko zerbitzu teknikoek aldeko txostena eman beharko dute, behar be-
zala arrazoituta.

8. artikulua.—�Baimendu ezin diren kokalekuak
1.	 Zirkulazioari eta bide-segurtasunari buruzko araudian ezarritakoa alde batera 

utzi gabe, ezin dira jarri, besteak beste, espazio edo toki hauetan:
a)	� Kultura edo hirigintza arloko araudiak babesten dituen higiezinetan.
b)	� Lehendik dauden eraikuntzei ez-eraikigarri moduan lotuta dauden espazio li-

breetan, eta horien itxitura iraunkorretan (hormak, hesiak, palaxuak eta abar).
c)	� Edozein motatako bide-tarteetan (kaleak, plazak, bidegurutzeak, bihurguneak 

…), baldin eta oinezkoen edo ibilgailuen zirkulazioaren segurtasuna konprometi-
tzen edo kaltetzen badute. Edozein modutan:

		 — �Kartelen oinplanoko proiekzioak gutxienez 1,00 metro utzi beharko ditu ibilgai-
luen bidearen kontra.

		 — �Ez dira baimenduko bidegurutzeetan edo kaleetan, ezta horietatik 50 metro 
baino gutxiagora ere.

d)	� Hur-hurreko aurri-egoera deklaratuta duten eraikinetan, edo konpontzeko agin-
dua betetzeko dutenetan.

9. artikulua.—�Baldintzak
1.	 Orubeetan kokatuta dauden publizitate-karteldegiek beheko aldea gutxienez 

berrehun eta hogei (220) zentimetrora izango dute, aurrean duen kalearen sestrarekin 
alderatuta.

2.	 Bide publikoaren lerrokadura ofizialaren eta orube barruko paralelo baten artean 
jarri beharko da karteldegia, metro bateko (1) tartea utzita, edo obra-hesirako eman den 
lizentzian baimentzen den bide publikoaren espazioan, 6.b. artikuluan azaltzen den ka-
surako.

3.	 Adierazpen-kartelaren neurriak II. eranskinean zehazten dira.
4.	 Ezin da jarri zutoin bat baino gehiago bidegurutze bateko bidearen noranzko 

berean.
5.	 Kokaleku berean edo 100 metro baino distantzia txikiagora adierazpen-kartela 

jarri nahi duten enpresek zutoin bera partekatuko dute.
6.	 Baimena eskuratzeko ordenaren arabera jarriko dira, behetik gora.
7.	 Ezin da adierazlerik/kartelik jarri beste iragarle batzuenetik 100 metro baino gu-

txiagora.

8.	 Iragarle beraren kartelen arteko gutxieneko distantzia 500 metro izango da, no-
ranzko berean, baldin eta arrazoi justifikaturik ez badago eta zerbitzu teknikoek horren 
berri ematen ez badute.

9.	 Salbuespena izango dira industrialdeetara edo interes orokorreko eremuetara 
bideratzeko adierazleak.

10.	 Kanpoko publizitate-karteldegiak gogor ainguratuta egon beharko dira, profe-
sional eskudun batek idatzitako proiektu teknikoan jasotzen den euskarri bat erabilita.

11.	 Karteldegiak edo publizitate-hesiak gehieneko neurri hauek izango ditu: 10,00 
m x 4,00 m (garaiera x zabalera) etzana bada, eta 4,00 m x 4,00 m bertikala bada. Ez 
da onartuko hesiak lerroetan jartzea, edo gainjarritako hesi etzanen bi ilara jartzea. Hesi 
batetik bestera 0,25 metrotik gorako tartea utzi

behar da, gutxienez, lerro zuzenean. Karteldegi bakoitzak egitura independientea 
izango du, beste batzuetatik bereizita, baldin eta obra-aldamio bati lotuta ez badaude.

12.	 Aldamenean dauden karteldegiak eta gainjarrita daudenak, karteldegi bakoi-
tzak egitura independientea izango du, beste batzuetatik bereizita, baldin eta obra-alda-
mio bati lotuta ez badaude.

13.	 Ezin da iragarki-hesirik zuzenean jarri eraikinetan, hormetan eta itxituretan; ho-
rretarako, kanpoko euskarriak edo horiek jartzeko bestelako bitartekoak erabili beharko 
dira. Karteldegien arkuazpietan edo markoetan jabea den enpresaren izena edo sozie-
tate-izena agertu behar da, haren ardura delako karteldegia mantentzea eta indarreko 
araudia betetzen dela zaintzea.

14.	 Hesiak zorrotz ainguratuko dira, teknikari eskudun batek idatzitako proiektuan 
justifikatzen den euskarri baten bidez. Txostenean, besteak beste, haizearen aurrean 
babesteko behar diren segurtasun-baldintzak jasoko dira.

15.	 Euskarriak hesiaren egonkortasuna bermatuko du, baldintza atmosferiko txa-
rrenak ere kontuan hartuta.

16.	 Publizitate-hesia egiteko erabiltzen diren materialen bidez bermatu behar da 
hesiak gutxienez lizentzia indarrean dagoen epealdian zehar iraungo duela.

17.	 Lizentziaren titularraren ardura izango da elementu guztiak mantentzea; horre-
la egin ezean, lizentzia ezeztatu egingo da.

18.	 Edozein arrazoi dela medio elementua erortzen bada, enpresaren titularrak ho-
rren berri izan eta beharrezkoak diren neurriak hartu beharko ditu; hau da, beranduen 
24 orduko epean kendu beharko ditu kaltetuta dauden elementuak. Horrela egin ezean, 
baimena ezeztatu egingo zaio. Segurtasun- arrazoiak direla medio, udalak esku hartu 
ahal izango du, baina gastuak baimena duen titularrak ordaindu beharko ditu.

19.	 Karteldegiek grafitien aurkako tratamendu bat emanda izan behar dute.

10. artikulua.—�Okupazioa
1.	 Espazio eraikigarrietan jartzen diren publizitate-karteldegiek ezin dute inola ere 

hartu erabilera publikoko espaziorik, ez oinplanoan ez hegalean ere.
2.	 Obra-lizentzia duten eraikinetan jartzen direnak ezin dira inola ere atera udalak 

baimendu duen obra-hesitik kanpora, ez oinplanoan ez hegalean.

11. artikulua.—�Fidantza
1.	 Karteldegiak jartzeko kostuaren %120koa da fidantza, lizentzian edo obra-jaki-

narazpenean aurkeztu den aurrekontua kontuan hartuta. Fidantza horren bidez, hain 
zuzen, baimendutako epealdia amaitzen denean, mantentze-lanik egiten ez denean eta/
edo karteldegiak egoera eskasa duenean seinaleak kentzeko izango diren kostuak esta-
liko dira.

12. artikulua.—�Argiak eta mugimendua
1.	 Argiak edo mugimendua duten publizitate-karteldegiak jarri nahi izanez gero, ho-

rren berri eman beharko da lizentzia-eskaeran edo erantsitako proiektu teknikoan.

2.	 Argitzeko mekanismoa barruan ez badu, markoaren goiko ertzean jarriko da, eta 
karteldegiaren planotik gehienez berrogeita hamar (50) zentimetro aterako da.

3.	 Mugimendua duten karteldegiak gehienez berrogeita hamar (50) zentimetroko 
hondoa izango dute.

4.	 Gainerako ezaugarriei dagokienez, ordenantzaren V. kapituluan xedatutakoa be-
teko da.

2. atala

Publizitate-baimenen araubide juridikoa

13. artikulua.—�Lizentzia
1.	 Hesiak edo karteldegiak jartzeko obra-lizentziarekin batera proiektu tekniko bat 

aurkeztu beharko da, profesional eskudun batek sinatuta eta aurreko atalean azaltzen 
diren baldintzak jasota. Hauek izango ditu:

— �Jarriko den/diren elementua/k azaltzen duen/dituen memoria bat. Ondo zehaztuko 
dira neurriak, muntatzeko sistema eta kokaleku zehatza, eta haizearen ondorioak 
ekiditeko eskatu den egitura-elementuaren justifikazio teknikoa egingo da.

— �Oinplanoaren eta altxaeraren plano bat, 1:100 eskalakoa. Bertan argi ikusiko dira 
hesi osoaren proiekzioak, bai lurraren gainekoak bai paramentu bertikalen gaine-
koak.

— �Kokaleku zehatza eta ingurua erakusten dituen argazki bat. Zentzuzko toki bat 
izan behar da, eta proiektatutako hesiaren aurrean egongo den bide ofizialaren 
lurzorua agertu beharko da.

2.	 Eskaerarekin batera, gainera, erantzukizun zibileko aseguru-poliza bat aurkeztu 
beharko da, hesia jartzeagatik hirugarrenei egin dakizkiekeen kalteak estaliko dituena.

3.	 Obra nagusirako lizentziarekin batera eskatu, izapidetu eta baimendu ahal izan-
go da obrei lotutako publizitate-hesiak jartzeko lizentzia.

4.	 Karteldegi guztietan argi eta garbi ikusi beharko dira lizentzia eman den data eta 
izapidearen espedientea.

5.	 Baimenaren baliozkotasun-aldia urte 1ekoa da.

14. artikulua.—�Urteko berritzea
1.	 Publizitate-instalazioaren baimena eman den urteko abenduaren 31ra artekoa 

izango da.
2.	 Baimena berritu nahi dutenek dagokion urteko azaroko azken 15 egunetan eska-

tu ahal izango dute baimen berria. Horretarako, profesional eskudun batek sinatu duen 
ziurtagiri baten bidez egiaztatu beharko diote udalari karteldegiak/ek segurtasun-baldin-
tzak betetzen ditu(zt)ela eta erantzukizun zibileko aseguru-polizak indarrean jarraitzen 
duela. Baimena berritzeko eskaeran jaso beharko da, gainera, lizentzia izapidetzeko 
espedientearen erreferentzia.

15. artikulua.—�Lizentziarik ez duten karteldegiak
1.	 Lizentziaren baliozkotasun-aldia amaitu ostean, lizentzia berria eskatzen ez 

bada, titularrak kendu egin beharko du. Horretarako hogei eguneko epea izango du 
gehienez. Ezarritako azken eguna igaro eta lizentziarik eskatu ez bada, udal-agintaritzak 
formaz egingo du, arduradunaren kontura.

2.	 Lizentziarik ez duten karteldegiak desmuntatu eta kendu egingo dira, geroratu 
gabe, udalak eskatzen duenean. Bestela, administrazioak modu subsidiarioan egingo 
du, arduradunaren kontura.

3.	 Hirigintzako legeria berrezartzeari buruz aipatu diren neurri horiek aplikatuko 
dira, kasuan kasuko zehapen-prozedura hasteari kalterik egin gabe.

16. artikulua.—�Bide publikoa leheneratzea
Publizitate-hesiak arauz kontra jartzen badira eta horretarako bide publikoa okupa-

tzen bada, oinplanoan edo hegalean, udal-agintaritzak berehala kendu ahal izango ditu 
baldin eta egiaztatzen badu inbasio hori egon dela. Kasu horretan, ezin izango dira erre-
klamatu karteldegiak izan ditzakeen kalteak.

III. KAPITULUA
PUBLIZITATEA ALDAMIOETAN, OBRAK EGITEN DIREN BITARTEAN

17. artikulua.—�Baldintza orokorrak
1.	 Obrak egiten diren bitartean baimenduta egongo dira, II. kapituluan araututako 

karteldegien euskarri gogorrez gainera, aldamioaren egiturako euskarri malguak. Egitura 
osoa estali daiteke, baina muga bakarra izango da eraikinaren garaiera eta fatxadaren 
luzera ez gainditzea.

2.	 Bisera egonez gero, horren azpian espazio bat utzi beharko da beheko solairuan 
dauden lokalak identifikatzeko, betiere berrehun eta hogei (220) zentimetroko galibo li-
brea errespetatuz.

18. artikulua.—�Kultura-intereseko eraikinak
Kultura-intereseko ondasun moduan deklaratu edo inbentariatu diren eraikinetan, 

ehun eta berrogeita hamar (150) zentimetroko espazioa errespetatuko da eraikinaren 
irudikapen grafikoa erakusteko eta hura identifikatzeko datuak jasota uzteko.

IV. KAPITULUA
ERAIKIN GAINEKO IRAGARKIAK EDO ERROTULUAK

1. atala

Araubide erkidea

19. artikulua.—�Baldintza orokorrak
1.	 Publizitate-iragarkiak edo -errotuluak dira jendeari jarduera egiten den lekuan 

bertan jarduera bat dagoela jakinarazteko diren instalazioak.
2.	 Fatxadetan errotuluak jartzeko lizentzia obra-lizentzia nagusiarekin, berritzekoa-

rekin, konpontzekoarekin eta bestelakoekin batera izapidetu ahal izango da, baldin eta 
txosten teknikoan argi jasota badago horrela.

3.	 Instalazioak argidunak badira, V. kapituluan ezarritakoa bete beharko da.

20. artikulua.—�Proiektuak eraikin apartekoetan
1.	 Higiezin batean ohiz kanpoko inguruabar arkitektonikoak gertatzen direnean 

(hala nola baoen tamaina txikia, horien arteko tartea mainelen bidez edo antzeko beste 
batzuk), hurrengo artikuluetan ezartzen diren arau orokorrak ez aplikatzeko eskatu ahal 
izango da, baldin eta profesional eskudunak sinatutako proiektu baten bidez behar be-
zala justifikatzen bada esku-hartzea egitea egokia dela.

2.	 Horri lotuta berariaz egiten den udaleko txosten teknikoan baloratu beharko da, 
arrazoiak ere emanez, proposatu den aukera hori onargarria den. Horretako, izan ere, 
faktore objektiboak hartuko dira kontuan, besteak beste: publizitate-instalazio osoaren 
neurri egokia, letra bereiziaren erabilera, kalitatezko materialen erabilera edo antzeko 
beste ezaugarri fisiko batzuk.

3.	 Eraikin korporatiboen edo instituzionalen kasuan, eraikuntza-proiektuan kasuan 
kasuko erakundearen berezko nortasun korporatiborako euskarriak sartu ahal izango 
dira, aurreko paragrafoan adierazitakoen antzeko baldintzetan.

2. atala

Iragarkiak beheko solairuan

21. artikulua.—�Fatxadarekiko paraleloak diren iragarkiak
1.	 Errotulu horiek erabat integratuta egon beharko dira fatxada osoarekin. Soilik 

okupatuko dituzte sarbideak eta erakusleihoak, eta errespetatu egingo dute haren age-
riko paramentua (I. eranskina). Arauzko markesinak edo toldoak badaude, horietan pu-
blizitatea jarri ahal izango da. Publizitatea erabat integratuta geratu behar da elementu 
horietan eta lokalean egiten den jarduerari lotuta egongo da.

2.	 Eraikinaren jatorrizko baoek berrehun eta berrogeita hamar (250) zentimetro bai-
no gutxiagoko garaiera badute, horien gainean errotuluak jartzea baimendu ahal izango 
da. Errotuluetan material metalikoarekin egindako letra bereiziak egon daitezke, baina 
ezinbestean errespetatu behar dituzte fatxada osatzen duten elementuak.

3.	 Era berean, fatxadako paramentu itsuei itsatsitako iragarkiak onartuko dira, bal-
din eta ekipamendu- erabilera duten lokalak badira; horrelakoetan, gehienez hirurogeita 
hamar (70) bider hirurogeita hamar (70) zentimetro izango dituzte eta beheko solairuan 
jarriko dira, behar bezala lerrokatuta. Baina administrazio publikoak ostalaritzako esta-
blezimenduei ezarritako bereizgarriak direnean, ordenantza egokian ezarritakoa beteko 
da.

4.	 Egiaztapen profesionaleko edo merkataritza-egiaztapeneko plakak jarri behar 
badira eraikin baten sarbidearen kanpoaldean, soilik jarri ahal izango dira gehienez ho-
geita hamar bider hogeita hamar (30 x 30 cm) zentimetro dituztenak eta gehienez bi 
(2 cm) zentimetroko lodiera dutenak. Lau (4) baino gehiago jarri behar badira, euskarri 
bakarrean jarriko dira denak batera; euskarri horrek gehienez hirurogei bider laurogei 
(60 x 80 cm) zentimetro izango ditu, eta lehen adierazitako lodiera. Katalogatuta dauden 
eraikinetan, plakak gardenak izan behar dira.

5.	 Zurrunak ez diren publizitate-euskarriak ere jarri ahal izango dira aldi baterako, 
baldin eta gertaera jakin batzuen berri emateko badira, gertaera horiek irauten duten 
bitartean.

22. artikulua.—�Fatxadarekiko perpendikularrak diren iragarkiak
1.	 Fatxadarekiko perpendikularrak diren iragarkiak edo errotuluak malguak edo zu-

rrunak izan daitezke.
2.	 Soilik jarri daitezke iragarki perpendikularrak lokal jakin batzuetan: administra-

zio-, kultura-, asistentzia- edo informazio-zerbitzuak emateko (posta, klinikak, anbulato-
rioak, etab.) ekipamendu- erabilera publikoa duten lokaletan eta asistentzia edo osasun 
arloko ekipamendu pribatuak (farmaziak, ortopediak, Gurutze Gorria, Dya, etab.) dituz-
ten lokaletan.

3.	 Lokalaren aurreko kale edo plaza bakoitzean errotulu bat jarri ahal izango da, eta 
gehienez bi.

3. atala

Iragarkiak goiko solairuetan, estalkian eta mehelinean

23. artikulua.—�Iragarkiak goiko solairuetan
1.	 Behekoak ez diren solairuetan jartzen diren iragarkiak ezin dira fatxadarekiko 

perpendikularrak izan; balkoietako kareletan bakarrik jarriko dira, hegal-lerro errealetik 
hamar (10) zentimetro baino gehiago irten gabe.

2.	 Letra bereiziz egingo dira, gehienez berrogei (40) zentimetroko garaierarekin, 
eta karelen lerroan jarriko dira horren luzera gainditu gabe. Argidunak jarri nahi izanez 
gero, neonezko zinta edo letra bereizi erliebeduna izango dute eta argiak barrualdean.

3.	 Hirigintzako edo kulturako babesen bat duten eraikinetan, ezin da errotulu edo 
iragarkirik jarri behekoak ez diren solairuetan, salbu eta ekipamenduak (publiko edo pri-

batuak) edo eraikin instituzionalak badira, eta instalazioa fatxadaren soluzio orokorretan 
integratuta badago.

4.	 Ondorio horietarako, eraikin instituzional moduan hartzen da jarduera edo sozie-
tate-izen bakarra duena, publikoa edo pribatua den kontuan hartu gabe.

24. artikulua.—�Iragarkiak estalkietan
Derio Bilboko aireportuaren zortasun aeronautikoen eremuan sartuta dagoenez, es-

talkietan ezin da edozein motatako iragarkirik, kartelik edo publizitaterik jarri.

25. artikulua.—�Publizitatea mehelinetan
1.	 Oro har ezin da publizitaterik jarri mehelinetan, buruhormetan edo alboko itxitura 

itsuetan. Dena den, interes orokorreko arrazoi justifikatuak daudenean, publizitate-eus-
karriak jarri ahal izango dira horietan, baldin eta egoera txarrean daudelako elementu 
horiek edo, halakorik ezean, beste batzuk konpondu edo zaharberritu behar badira, eta, 
gainera, publizitate instituzionala sartzea aurreikusten bada.

2.	 Gertaera hori aurreproiektu moduan aurkeztu beharko da udalean, Gobernu Ba-
tzarrak onets dezan beharrezko obra-lizentziak eman baino lehen.

3.	 Epealdi mugatuetarako baimena emango da. Gehienez bost urterako emango 
da, eta epealdia amaitzen denean enpresa titularra desmuntatze-lanekin hasiko da.

26. artikulua.—�Definizioak
«Argi-euskarriak» dira publizitate-kartelak duen edozein argi mota, pantaila digitalen 

edo antzekoen bidezko publizitate animatua barne, edo, besterik gabe, kartel baten gai-
neko argi-proiekzioa.

27. artikulua.—�Sektoreko araudia betetzea
1.	 Argizko iragarkien edo euskarrien bidezko publizitatea egiteko ingurumenaren 

gaineko araudian xedatutakoa bete beharko da, eta bereziki 1890/2008 Errege De-
kretuan xedatutakoa (1890/2008 Errege Dekretua, azaroaren 14koa, kanpoko argizta-
pen-instalazioetako eraginkortasun energetikoari buruzko erregelamendua eta jarraibide 
tekniko osagarriak onartzen dituena) edo horren ordezkoan xedatutakoa. Horrez gain, 
baldintza hauek ere bete beharko dira:

a)	� Ezin ditu pertsonak itsutu edo horiengan ikusmen-eragozpenik sortu.
b)	� Ez dute trafiko-seinaleekin nahasterik eragingo.
c)	� Ez dute soinurik eragingo.
2.	 Ordenantzaren kapitulu egokian euskarri mota bakoitzerako zehazten diren neu-

rriak beteko dira.

28. artikulua.—�Kokalekua higiezinean
1.	 Beheko solairuan bakarrik jarri daitezke, fatxadaren itxituraren atzean eta ibilgai-

luen zirkulazioaren ikuspenerako eragozpenik sortzen ez duten tokietan.
2.	 Baina higiezin instituzionaletan edo ekipamendu-higiezinetan, goiko solairuetan 

ere jarri ahal izango dira, baldin eta erakusten duten informazioa higiezinean egiten den 
jarduerari lotuta badago. Nolanahi ere, ondo integratu behar dira eraikinaren egituran.

29. artikulua.—�Funtzionamendu-arauak: ordutegia eta argi-intentsitatea
1.	 Beti bete behar da 1890/2008 Errege Dekretua (azaroaren 14koa, kanpoko ar-

giztapen- instalazioetako eraginkortasun energetikoari buruzko erregelamendua eta 
EA-01etik EA-07ra bitarteko jarraibide tekniko osagarriak onartzen dituena) edo horren 
ordezkoa.

2.	 Argi-intentsitatea taula honetan zehaztutakoaren araberakoa izango da:

Gehieneko luminantzia argi-azaleretan

Argi-azalera (m2) Luminantzia (cd/m2)

0,5 m2-tik behera 1.000 cd/m2.

0,5 < S < 2 m2. 800 cd/m2.

2 < S < 10 m2. 600 cd./m2.

10 m2-tik gora 400 cd/m2.

30. artikulua.—�Bizitegi-eraikinetarako distantzia
Bizitegi-erabilera duten eraikinetako leihoen tarteetatik gutxienez hamabost (15) me-

tro baino distantzia handiagora egon behar dira argia duten errotuluak, argiak zuzenak 
badira, eta hamabi (12) metro baino distantzia handiagora argiak zeiharrak badira.

31. artikulua.—�Eremu bereziak
Hiri-antolamenduko plan orokorrean plan bereziak aurreikusi ahal izango dira eremu 

jakin batzuetarako, eta hirigintza-araubide zehatza ezarri publizitate-mota hauetarako.

V. KAPITULUA
ZEHAPEN-ERREGIMENA

32. artikulua.—�Arau-haustea eta hirigintza-zehapenak
Aurreko 14. artikuluan ezarritakoaren kalterik gabe, publizitate-instalazioak (hesiak, 

errotuluak eta abar) jartzeko, ordezkatzeko edo aldatzeko lanak lizentziarik edo Obren 
Aurretiazko Komunikaziorik gabe egiten badira, edo ez bada betetzen ordenantza hone-
tan xedatutakoa, hirigintzako arau-haustea egingo da, egoki den legerian eta batez ere 
Lurzoruari eta Hirigintzari buruzko ekainaren 30eko 2/2006 Legean ezarritakoa betez.

33. artikulua.—�Zehapen-prozedura
Udalak du zehapen-prozedurak hasteko eta instruitzeko eskumena. Izan ere, uda-

lak egiaztatzen badu hirigintzako arau-hauste bat egin dela, zehapen-espediente egokia 
hasi, izapidetu eta ebatzi ahal izango du arduradunen kontra, hauetan ezarritako le-
ge-xedapenekin bat etorriz: Euskal Administrazio Publikoen zehatzeko ahalari buruzko 
martxoaren 16ko 1/2023 Legea eta Administrazio Publikoen Administrazio Prozedura 
Erkidearen urriaren 1eko 39/2015 Legea.

Xedapen Gehigarria.—Iragarkiak industria-eraikinetan
1.	 Industria-eraikinetako goiko solairuetan proiektatzen diren iragarkiak fatxada ba-

koitzerako eskema bakar baten zehaztapenak bete beharko dituzte. Eskema hori udalak 
onetsi behar du aipatu iragarkien elementu berriren bat jarri baino lehen, eta aurretik 
daudenak kontuan hartu beharko ditu.

2.	 Iragarkien osaeran letra bereiziak (erliebedunak izan zein ez) erabiliko dira.
3.	 Iragarkiak eta logotipoak (behar direnean), oro har, baoen barruan edo jarriko 

diren fatxadako horma-atal horizontal itsuen gainean jarri behar dira; bi kasu horietan, 
fatxadaren plano paraleloan egongo dira.

4.	 Horma-atal itsuetan jartzen badira, iragarkiko elementu batek ere ezin izango du 
gainditu kokaleku izango den horren garaieraren erdia, eta elementuaren muturretatik 
ezin da gainditu paramentu itsua goitik eta behetik mugatzen duten baoetatik txikienaren 
zabalera osoa. Paramentu horrekiko, hegal handienak berrogei (40) zentimetro izango 
ditu.

5.	 Eraikin osoan eragina izango duen publizitate-proiektu orokorra denean, 1. arti-
kuluan xedatutakoa hartuko da kontuan.

6.	 «Errezel-horma» oinarritzat hartuta eraikitako fatxadetan ezin da publizitaterik 
jarri kanpoaldean; salbuespen bakarra eraikinari lotuta dagoen orokorra izango da.

Xedapen Iragankorra.—Antolaketatik kanpo
1.	 Ordenantzan ezarritakoa betetzen ez duten edo ordenantza indarrean jarri baino 

lehen jarri diren errotuluak, iragarkiak edo adierazpen-karteldegiak antolamenduz kanpo 
egongo dira. Beraz:

— �Ez da lokala berritzeko obrarik baimenduko baldin eta horien barruan sartzen ez 
bada publizitate-instalazio horiek indarreko araudira egokituko direla.

— �Ezin izango da iragarki edo errotulu berririk jarri baldin eta lokalaren fatxadan arau-
keta hau betetzen ez duten elementuak badaude oraindik.

— �Ez da baimenduko ordenantza betetzen ez duten errotuluak edo iragarkiak, edo 
horietako elementuak, ordezkatzea, ordenantza beteko ez badute; salbuespen 
izango dira, alabaina, errotze nabarmena dutenak, horien antzinatasun eta kalitate 
estetikoa kontuan hartuta.

2.	 Ordenantza indarrean jartzen denetik urte 1eko epea izango da hura betetzeko.

Azken Xedapena
1.	 Alkatetzari ahalmena ematen zaio ordenantza hau interpretatzeko, garatzeko eta 

egikaritzeko beharrezkoak diren xedapenak emateko.
2.	 Ordenantza hau indarren jarriko da Bizkaiko Aldizkari Ofizialean osorik argitaratu 

eta hamabost egunera.

L. ERANSKINA
FATXADAREKIKO PARALELOAK DIREN IRAGARKIAK;  

EGUZKI-OIHALAK ETA MARKESINAK

Kalearen zabalera kontuan hartuta, izan daitekeen gehieneko hegala

Kalearen zabalera Hegala (m)

0 - 3,00 0,7

3,00 - 9,00 0,8

9,00 edo gehiago 1

Edozein elementuren zorurako gutxieneko garaiera librea: 2,50 metro.
Kartelak izan beharreko gehieneko neurriak: 2,00 m x 0,80 m (zabalera x garaiera), 

gehienez 20 cm- ko lodiera.

II. ERANSKINA
ADIERAZPEN-KARTELEN NEURRIAK

161 x 30. Ertza 1 cm-koa eta gehieneko lodiera 15 cm-koa. Aluminiozko zutoin ba-
tean jarri behar da, 80 mm dituen oinarri biribilarekin eta Ralverde izeneko urdina duen 
akaberarekin.

ERANSKINA
DOKUMENTAZIO OSAGARRIA

Obra-jakinarazpenaren dokumentazio osagarria (2.1 artikulua):
— �Jarriko den elementuaren deskribapena. Horren materialak, ainguratzeko modua 

eta argitzeko sistema zehaztuko dira.
— �Dokumentazio grafikoa: ezarpena jasoko da (elementuaren krokisa eta kokape-

na fatxadan, fotomuntatzea edo infografia…) eta neurriak zehaztuko dira (luzera, 
garaiera, bide publikoarekiko duen hegala); eguzki-oihalen kasuan, luzatuta dau-
denean duten hegala eta espaloiraino duten garaiera librea mugatu beharko dira.

— �Kokalekua izango den fatxadaren aurrealdeak gaur egun duen egoeraren argazkia.
— �Esku hartzeko aurrekontua.

